
психология фанлари доктори, доцент, 
Ўзбекистон давлат жаҳон тиллари 
университети; 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 2 (4) – 2024  

 

5 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 

Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

Bolalar yoshligidanoq oʻyinlarga koʻnikma hosil qiladilar va bundan oʻzlariga estetik 

zavq oladilar, uning yordamida aqliy va jismoniy kamolotga erisha boradilar. Shu jarayonda 

ularning tevarak-atrofga, tabiat hodisalariga, undagi mavsumiy oʻzgarishlarga munosabati ham 

koʻrina boradi. Kattalar esa bolalarning tabiatga munosabatlarini shakllantirishda faol ishtirok 

etadilar. Buning natijasida bolalarning oʻz taqvimi va uni ifoda etuvchi mavsum marosim 

qoʻshiqlari yuzaga kelgan. Bahor, yoz, kuz mavsumlari bilan bogʻliq bunday qoʻshiqlarning bir 

qismi ijtimoiy-siyosiy taraqqiyot taqozosiga koʻra, kattalar repertuaridagi mavqeyini yoʻqota 

borib, yo tamomila soʻnib ketgan, yoki oʻzgarishlarga uchrab, bolalar repertuarida saqlanib 

qolgan. “Boychechak”, “Yo ramazon” va hayitliklar-bayram qoʻshiqlari shular jumlasidandir. 

Surxon bolalaridan yozib olganimiz “ramazon” qoʻshiqlaridan birida shunday misralar 

uchraydi: 

Assalomu alaykum bizlar keldik, 

Ramazon oyini boshlab keldik. 

Oʻchoqda kul, choʻntakda pul, 

Chiqara qoling ming soʻm pul. 

Ming soʻm pulning bogʻi bor, 

Bogʻida anori bor. 

Anorining ichida, 

Shaqir-shuqur puli bor. 

Uyining boshida oy koʻrdik, 

Hammadan sizni boy koʻrdik. 

Ramazon aytib keldik biz sizga, 

Kimlar kelib ketmaydi eshigingizga. 

Yangi yil, yanagi kun xudoyim 

Qoʻchqorday oʻgʻil bersin beshigingizga.[1] 

Folklorshunoslar V.M.Jirmunskiy, H.Zaripov, M.Alaviya, G‘.Jahongirov, O.Safarov, 

M.Jo‘raev, Sh.Turdimov, Sh.Turg‘unovlar tomonidan baʼzi hududlarda saqlanib qolgan bolalar 

mavsumiy qoʻshiqlari yozib olinib, avloddan-avlodga oʻtib kelishiga hissa qoʻshilgan.  

Turli fasllarga aloqador, suv yoki yomgʻir, qor yogʻishini tilash, kamalakni alqash 

jarayonlari bolalar qoʻshiqlarida ham aks ettirilgan. Gullar, oʻsimliklar, hayvonlar, hasharotlar, 

qushlarga murojaatdan yoki ularni tasvirlovchi yo tavsiflovchi bolalar qoʻshiqlari ham xilma-

xildir. Ular juda koʻp variantlarda tarqalgan. 

Xalq qoʻshiqlarining tarkibiy qismini tashkil qiluvchi bolalar qoʻshiqlari koʻpincha yil 

fasllariga, qush va hayvonlarga, tabiatdagi oʻzgarishlarga bagʻishlangan boʻlib, mazkur narsalar 

va vatan manzaralariga nisbatan munosabatlarning badiiy ifodasi sifatida baholanadi. 

Turnalarning uchib kelishini taʼkidlovchi bolalar qoʻshiqlari ham mavjud: 

Bulutlarning bagʻriga 

Argʻimchoqlar tizishib,  

Soʻng ne oʻy-xayol bilan 

Uni yana uzishib,  

Uchib oʻtar turnalar 

Vodiylarning ustidan.  

Baland uchgan turnalar,  

Koʻnglim ochay sizga-yo. 

Armonda bagʻrim yonar, 

Etolmadim shu qizga-yo. 

Baland uchgan turnalar, 

Koʻnglim ochay sizga-yo. 

Armonda bagʻrim yonar, 

Etolmadim sizlarga-yo, turnalar! 

Bizningcha, bu qoʻshiq kattalar tilidan yaratilib, bolalar repertuariga koʻchgan. Chunki 

unda oshiq armoni aks etmoqda. 

Qargʻa sayrab, “qagʻ” deydi, 

Mening vaqtim chogʻ deydi. 

Sayrar joyim soʻrasang, 

Qor qoplagan togʻ deydi. 

Qargʻa sayrab “qagʻ” deydi, 

Doim vaqtim chogʻ deydi. 

Mehmon kelar uyingga, 

Koʻrpachangni qoq deydi. 

Ogʻzaki va yozma matnda badiiy tasvir vositalari koʻpincha birgalikda keladi. Bu 

soʻzlovchining nutqini taʼsirchan etish mahorati va notiqlik qobiliyatiga koʻra yuz beradi. 

Yuqoridagi misolda anaforik va epiforik takrorlardan tashqari allegoriya hodisasi ham 

mavjuddir. Allegoriyada jonivorlar insonlar kabi harakatga keladi, insonlar singari gapiradi. 

Bolalar esa asosiy eʼtiborni shu hayvonlar orqali tasvirlanayotgan inson obraziga (kishilarga) 

qaratadi. Bu asosan yozma badiiy adabiyotda amal qiladi. Masallarda allegorik obrazlar harakat 

qiladi. Bolalar folklorida ham yuqoridagi misolda koʻringani kabi allegorik tasvir xususiyatlari 

mavjuddir. Bunda qargʻa inson kabi gapirayotgandek tasvir qilingan. Bu erda ham qargʻa poetik 

tasvirga olinib, oʻz kayfiyatini chogʻ qilib yuruvchi kishilar turmush tarziga ishora qiladi. Shu 

bilan birga, saranjom-sarishtalikka eʼtibor beruvchilarning holidan kulib, tanqidiy mulohaza 

bildiradi. Yaʼni uyga mehmon kelishidan ogohlantirib, koʻrpachani toza tutish zarurligini 

eslatadi. Ushbu qoʻshiqdagi takrorlar maʼnoni aniqlashtirish va qargʻa obrazi tabiatini ochish 

barobarida qoʻshiq matnining ohangdorligi, oʻynoqi ritmikasini, bolalar tomonidan engil 

oʻzlashtirilishini taʼminlashga xizmat qiladi. 

Oʻzbek bolalar folklorida qoʻshiqlar behad koʻp va rang-barang, ularning ijro oʻrni, 

estetik-tarbiyaviy mohiyati jihatidan farqlanishini Z.Umurzoqova quyidagi guruhlarga boʻlish 

orqali eʼtirof etgan:  

• oʻyinga chorlovchi qoʻshiqlar; 

• maʼnaviy qoʻshiqlar; 

• turli qoʻshiqlar; 

• hazil-mutoyiba qoʻshiqlar. 

Ushbu tasnifdagi “maʼnaviy qoʻshiqlar” hamda “turli qoʻshiqlar” degan tushunchalar 

keng va mavhum berilgan. Chunki har bir qoʻshiq turi maʼnaviyatni boyitishga xizmat qilishi 

nuqtai nazaridan bunday nomlanishi mumkin. Aytish joizki, bolalar qoʻshiqlarining bir turi 

marosim qoʻshiqlaridir. “Boychechak” ular orasida bolalarning bahor mavsumi bilan bogʻliq 

eng qadimiy va anʼanaviy qoʻshiqlaridan biridir. Bolalar Navroʻz elchisi sifatida erta bahorda 

dala va qirlarda boychechakni koʻrishlari bilanoq, undan guldastalar yasaganlar, tol xivichlarini 

shodalab, boshlariga gulchambar qilib kiyganlar. Soʻngra hovlima-hovli yurib, “Boychechak” 

qoʻshigʻini kuylab, gul ulashib, bahor kelganidan xabar berganlar. Bolalarning biri toʻrtliklar 

shaklida mantiqan birlashgan “Boychechak” qoʻshigʻini yakkaxon sifatida kuylagan, 

qolganlari naqoratni xor boʻlib ijro etganlar. 

Boychechagim boylandi, 

Qozon toʻla ayrondi. 

Ayroningdan bermasang,  

Qozonlaring vayrondi. 

Qattiq erdan qatalab chiqqan boychechak, 

Yumshoq erdan yugurib chiqqan boychechak. 

Boychechakni tutdilar, 

Tut yogʻochga osdilar, 

Qilich minan chopdilar,  

Baxmal minan yopdilar. 

Boychechagim bolasi, 

Qulogʻida donasi. 

Donasini olay desam, 

Yugurib chiqdi onasi. 

Bola hayotida qoʻshiq, oʻyin, mashgʻulotlarida tanaffus boʻlmaydi. Yuqorida 

keltirganimiz ayrim marosim qoʻshiqlari bolalar ijodi daryosining irmogʻi, xolos. Gʻani 

Jahongirov ularni xususiyatlaridan kelib chiqib afsonaviy qoʻshiqlar, voqeaband bola termalari 

deb nomlaydi[2]. 

Bolalarning joʻshqinligi, izlanuvchanligi, sabrsizligi va harakatchanligi bilan toʻlib-

toshgan bunday qoʻshiqlar ularning sermahsul fantaziyasi bilan ham yoʻgʻirilgan. 

Qoʻshiq tugagach, boychechakchilarga sovgʻa-salomlar berilgan, bolalar sovgʻalarni 

oʻzaro boʻlib olishgan yoki hammalari birgalikda baham koʻrishgan. Qoʻshiqda taʼriflangan 

boychechak erta bahorda ochiladigan gulgina emas, umumlashma darajasiga koʻtarilgan 

ramziy obraz ham. Unda murgʻakkina bolalik obrazi namoyon boʻladi. Xalq bolani erta 

bahorning ilk guli timsolida koʻrgan, bola shu gulday nozik, yoqimli navnihol va, chindan ham, 

insoniyat bahorining gʻunchasi tarzida e'zozlangan. 

Mohiyatan tabiat hodisalari bilan bogʻliq boʻlib, ibtidoiy animistik qarashlar zamirida 

vujudga kelgan bolalarning mavsum-marosim qoʻshiqlaridan biri yalinchoqlar hisoblanadi. 

Davrlar oʻtishi bilan animistik eʼtiqodlar soʻna boshlagan. Natijada unga daxldor marosimlar 

ham soʻngan. Biroq marosimga oid qoʻshiqlar, jumladan, quyoshga, oyga, kamalakka, 

yulduzlarga, shamolga, yomgʻirga va boshqa tabiat hodisalariga yalinishdan iborat animistik 

mohiyatini yoʻqotmagan holda saqlanib qolgan. 

Bunday qoʻshiqlarda tabiat kuchlariga murojaat qilishni bolalar kattalarga taqlidan 

oʻrganishgan. Ulardan keng tarqalgani shamolga yalinish qoʻshigʻidir. Surxon bolalari yozda 

xirmon ustida shunday deyishadi:  

Shamol, ol, 

Bagʻring kamol. 

Choʻloq ketmoningni olib qoch. 

Erta bahorda bolalar varrak uchirayotib, yana shamolni chorlash maqsadida unga 

quyidagicha murojaat qilishadi:  

Shamol, shamol, 

Bagʻring kamol.  

Varragimni balandroq olib chiq! 

Bolalar repertuarida gʻoyat teng tarqalgan va xilma-xil variantlarga ega boʻlgan “Oftob 

chiqdi olamga” yalinchogʻi, odatda, qish oxirlab, quyosh bulutni yorib koʻringan chogʻlarda ijro 

etiladi. Bolalar quyoshni koʻrishlari zahoti qator tizilishib, sakrab-sakrab bu qoʻshiqni 

birgalikda kuylaganlar.  

Oftob chiqdi olamga, 

Yugurib bordim xolamga. 

– Xola, xola, kulcha ber, 

Xolam dedi: – Oʻtin ter. 

Oʻtin terdim bir quchoq, 

Kulcha yopdi bir oʻchoq. 

Oʻgʻliga berdi yogʻli kulcha, 

Menga kuyuk-dogʻli kulcha. [5] 

Qoʻshiqda hayotiy manzaralar, voqealar ifodalangan. Oftobning chiqishidan quvonish, 

bolaning xolasidan kulcha soʻrashi, xolasining unga oʻtin terib kelishni buyurishi, bolaning 

quchoqlab oʻtin terib kelishi, shu oʻtin yoqilib kulcha pishirilishi, ammo buning evaziga bolaga 

chiroyli pishgan yogʻli kulcha emas, kuyuk-dogʻli kulcha berib kamsitilgani, unga nohaq, 

adolatsiz munosabatda boʻlingani kabi hayotiy manzaralar ifoda etilgan. Shu asosda 

qoʻshiqning hayotiy-tabiiy marom olishi taʼminlangan, voqealarning izchil, ishonarli yoʻnalishi 

belgilangan. Unda bolalarcha soddalik, samimiylik tusi ustuvor.  

Bolalar qoʻshigʻida doimo hazil-huzul, fikrda oʻzgacha burilish olish holatlari ham 

uchraydi. Bu koʻplab anʼanaviy qoʻshiqlarda koʻzga tashlanadi. Ushbu qoʻshiqda ham xulosa 

oʻzgachalik kasb etgan, shuncha mehnat, shuncha xushchaqchaq kayfiyat qoʻshiq yakunida 

buzilish olgan. Bu xolaning notantiligi tufayli kelib chiqqan. Ushbu holat qoʻshiqda achchiq 

kinoyaga aylangan. Qoʻshiqda noxolislik qoralangan. Bolaning bundan alamli hayron-u lol 

holati tinglovchilarning koʻz oldiga kelib, kinoyali kulgiga sabab boʻlgan.  

Hukmlagichlar ham qadim ajdodlarimizning totemistik eʼtiqodlariga daxldor marosim 

qoʻshiqlarining davrlar oʻtishi bilan ijtimoiy-siyosiy taraqqiyot taʼsirida oʻzgarishlarga uchrab, 

asta-sekin bolalar repertuariga oʻtib, bolalarcha mushohadadorlik asosida qaytadan 

sayqallanib, yangi motiv va obrazlar hisobiga toʻlishib, ularning mavsum-marosim poeziyasida 

barqarorlashgan namunalar sanaladi. Totemistik eʼtiqod qoldiqlari bolalarning hasharotlar 

bilan bogʻliq hukmlagichlarida ravshanroq koʻrinadi. Chunonchi, bolalar orasida beshiktervatni 

koʻrganda, uning vositasida fol ochish anʼanasi mavjud. 

Beshiktervat, Beshiktervat, 

Salima xolam nima tugʻadi? 

Beshiktervat oʻng oyogʻini koʻtarsa – oʻgʻil, chap oyogʻini koʻtarsa – qiz tugʻilishiga 

yoʻyishgan. 

Erta pishar xalili (chillaki) uzum xol tashlaganda xonqizi, tilla qoʻngʻiz kabi hashoratlar 

koʻpayadi. Shunda bolalar xalilipazak, hasanak nomlari bilan ham yuritiladigan xonqiziga qarab 

hukmlagichlar aytishadi. Sirtida nuqtasimon oq yoki qora xolchalari boʻlgani uchun unga xol 

deb ham murojaat qilinadi: 

Xol, xol, xol, 

Otang oʻldi, 

Onang oʻldi, 

Borib xabar 

Olmaysanmi? 

Afsonalarga koʻra, xon qizi aslida podsho qizi boʻlgan, ammo qashshoq choʻponni sevgani 

uchun gʻazablangan otasi unga: ”Iloyi qumursqaga aylan!” deya qargʻagan emish. Qargʻish tutib, 

u hasharotga aylanganmish. Xonqizi deyilishi shundan qolganligi aytiladi. Tillaqoʻngʻiz, 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 2 (4) – 2024  

 

178 

kaltakesak, ilonga murojaat tarzidagi hukmlagichlarda ham totemistik qarashlarning izlari 

saqlangan. Qargʻa, musicha, bedana, toʻrgʻay, qaldirgʻoch, laylak va boshqa qushlarga oid 

hukmlagichlarning maʼlum qismida totemizm taʼsiri bir qadar sezilsa-da, taqlidiy soʻzlar 

vositasida toʻqilgan qismida bu taʼsir tamoman soʻngan. Taqlidiy soʻzlar hukmlagichlarda asosiy 

poetik vazifa bajaradi. 

– Qurbaqajon vaq-vaqa, 

Koʻzing nega bundaqa ? 

– Bugun oʻsma qoʻymadim, 

Shuning uchun shundaqa. 

Bu parchada bezanish, oro berish holatining ayollar turmushidagi oʻrni va ahamiyatiga 

ishora seziladi. Demak, pardoz orqali chiroy ochish ham koʻrimsizlikni yashirishga xizmat 

qilishi mumkinligi eslatilgan. 

Bunda oʻziga qarab, taranib va pardozlanib, toza-ozoda yurish tartibi jihatidan qoʻshiq 

tarbiyaviy ahamiyatga ega. Ushbu qoʻshiqning quyidagi variantida bolalarning ortiqcha suvda 

choʻmilishi aft-angoriga taʼsir qilishi mumkinligi va bundan ular tiyilishi, har ishni meʼyorida 

bajarish lozimligi uqtirilmoqda. Mana shu ogohlantirishda qoʻshiqning tarbiyaviy ahamiyati aks 

etmoqda. 

–Vaqir-buqur qurbaqa, 

Nega afting bundaqa? 

–Suvda koʻp choʻmilganimdan 

Boʻldi aftim shundaqa. 

Shunday qilib, taqlidiy soʻzlar yordamida yaratilgan hukmlagichlarning koʻpchilligi 

totemizm aqidalaridan xoli boʻlib, bevosita bolalar dunyoqarashini, voqelikka hayratomuz 

munosabatlarini, idrok va zavqlaridagi oʻziga xosliklarini aks ettiradi[6]. 

Umuman, yalinchoqlar bolalarning tabiat bilan yuzma-yuz muloqotda boʻlishlariga yoʻl 

ochgan boʻlsa, hukmlagichlar hayvonot olami bilan munosabatlarini taʼminlagan, shu asosda 

bolalarda tabiatga, hayotga mehr-muhabbatni shakllantiruvchi estetik-axloqiy munosabat 

tarbiyalangan. 

Xulosa shuki, bolalar fasllarga aloqador barcha narsa-hodisalarni: havoning musaffoligi, 

tabiatining chiroyi, yomgʻirlarning oʻynoqiligi, kamalakning serjilo va maftunkorligini bemalol 

oʻz tasavvurida umumlashtira oladi. 

